ქალბატონო ეკატერინე,

როგორც მოგეხსენებათ, სახელმწიფო შიდა ფინანსური კონტროლის სისტემა წარმოადგენს  მენეჯერულ, ფინანსურ და სხვა სახის კონტროლის სრულყოფილ სისტემას, რომელსაც აყალიბებს დაწესებულების ხელმძღვანელი იმ მიზნით, რომ დაწესებულების შიგნით არსებობდეს წარმატებული, დაწესებულების ამოცანებზე ორიენტირებული მმართველობა.
შიდა აუდიტის ფუნქციაა  ფინანსური მართვისა და კონტროლის სისტემის, რისკების მართვის ეფექტიანობის შეფასება და რეკომენდაციების გაცემა, რაც ემსახურება მათ გაუმჯობესებას.  შიდა აუდიტი - ეს არის საშუალება, რომელმაც მინისტრს უნდა მიაწოდოს დამოუკიდებელი რწმუნება იმისა, რომ დაწესებულების შიგნით არსებული კონტროლის მექანიზმები აღწევენ დასახულ მიზნებს და რისკების მართვა ეფექტურად ხორციელდება.
 შიდა აუდიტის საქმიანობა მოიცავს დაწესებულების მთელი რიგი აქტივობებისა და პროცესების შეფასების სხვადასხვა სფეროს, რათა უზრუნველყოს ფინანსური მართვისა და კონტროლის სისტემის შესაბამისობა მიზნებთან, წესებთან და სტანდარტებთან და, ასევე, გონივრულ ფინანსური მართვის პრინციპებთან. 
შიდა აუდიტის მიზნებია:
  შიდა აუდიტორული შემოწმებების განხორციელება დაწესებულების წინაშე მდგარი რისკების შეფასების საფუძველზე მომზადებული შიდა აუდიტის სტრატეგიული და წლიური გეგმის მიხედვით; 
 ფინანსური მართვისა და კონტროლის მექანიზმების ადეკვატურობის შეფასება და შესწავლა ეკონომიურობის, ეფექტიანობისა და ეფექტურობის თვალსაზრისით დაწესებულების წინაშე არსებული ამოცანების შესასრულებლად; 
 ხელმძღვანელობის ინფორმირება მიგნებების და დასკვნების შესახებ, რეკომენდაციების ჩამოყალიბება და მათი შესრულების მონიტორინგი. დაწესებულების შიგნით არსებული ყველა სისტემა, პროცესი, მოვლენა და საქმიანობა შეიძლება წარმოადგენდეს შიდა აუდიტორული შემოწმების საგანს. 
დღეის მდგომარეობით, ზემოთ აღნიშნული ფუნქციების შესასრულებლად და მიზნების მიღწევისათვის, აუცილებლად მიმაჩნია გაგიზიაროთ ჩემი ხედვები დეპარტამენტის წინაშე არსებული გამოწვევების შესახებ, რაც პირდაპირ კავშირშია დეპარტამენტში დასაქმებული პერსონალის კვალიფიკაციასა და მოტივაციასთან, ასევე რიცხოვნობასთან.
უნდა აღვნიშნო, რომ დეპარტამენტის სტრუქტურა გამოიყურება შემდეგნაირად:
დეპარტამენტის უფროსი


 მოადგილე
მოადგილე
მოადგილე


ინსპექტირების სამმართველო
შიდა აუდიტის სამმართველო



6 (ექვსი) თანამშრომელი
2 (ორი) თანამშრომელი


[bookmark: _GoBack]სულ, დღეის მდგომარეობით, დეპარტამენტში დასაქმებულია 14 (თოთხმეტი) მოსამსახურე, საიდანაც 2 (ორი) მოადგილე და 5 (ხუთი) პირი დამატებულია 2018 წელს ორი სამინისტროს  შერწყმის შედეგად.
როგორც მოგეხსენებათ, სამინისტროს სისტემაში,  სამინისტროს ცენტრალური აპარატის გარდა ფუნქციონირებს საჯარო სამართლის იურიდიული პირები:
სსიპ-სოციალური მომსახურების სააგენტო;
სსიპ-სამედიცინო საქმიანობის სახელმწიფო რეგულირების სააგენტო;
სსიპ-წამლის სააგენტო;
სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი;
სსიპ-საგანგებო სიტუაციების კოორდინაციისა და გადაუდებელი დახმარების ცენტრი;
სსიპ-საარსებო წყაროებით უზრუნველყოფის სააგენტო;
სსიპ-ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი.
აღნიშნული ჩამონათვალიდან, შიდა აუდიტის სამსახური (დეპარტამენტი) გააჩნია, მხოლოდ სსიპ-სოციალური მომსახურების სააგენტოს, ხოლო სსიპ-საგანგებო სიტუაციების კოორდინაციისა და გადაუდებელი დახმარების ცენტრს გააჩნია კონტროლის სამსახური. 
სხვა დაწესებულებებში ფინანსური და ინსპექტორული საქმიანობა, რბილად რომ ვთქვათ, არ დგას სათანადო სიმაღლეზე, რადგანაც ცენტრალურ აპარატში არსებული შიდა აუდიტის დეპარტამენტი, არც რაოდენობრივად და არც თვისებრივად, არ არის მზად ამ მოცულობის საქმიანობის შესასრულებლად.
2014 წლის დასაწყისში, იგეგმებოდა შიდა აუდიტის დეპარტამენტის რაოდენობრივი ზრდა, მაგრამ, სამწუხაროდ ეს ვერ განხორციელდა, რამაც დადებითად არ იმოქმედა საქმიანობის გაფართოებაზე. კერძოდ, მნიშვნელოვნად მიგვაჩნდა და მიგვაჩნია ცენტრალურ აპარატსა და საჯარო სამართლის იურიდიულ პირებში (გარდა სსიპ-სოციალური მომსახურების სააგენტოსი) სრულფასოვანი აუდიტორული პროცედურებისა და ინსპექტირებების ჩატარება.
ამისათვის, ვიმსჯელეთ მინიმალური შესაძლებლობებით ეფექტური და ეფექტიანი შიდა აუდიტის დეპარტამენტის ჩამოყალიბებაზე, რეორგანიზაციის ელემენტებით.
მიმოვიხილოთ თითოეული სექტორული მიმართულება:
სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი - მინიმუმ 2 (ორი) აუდიტორი და 1 (ერთი) ინსპექტორული მიმართულების სპეციალისტი;
სსიპ-სამედიცინო საქმიანობის სახელმწიფო რეგულირების სააგენტო - 1 (ერთი) აუდიტორი და 1 (ერთი) ინსპექტორული მიმართულების სპეციალისტი;
სსიპ-წამლის სააგენტო - 1 (ერთი) აუდიტორი და 1 (ერთი) ინსპექტორული მიმართულების სპეციალისტი;
სსიპ-საარსებო წყაროებით უზრუნველყოფის სააგენტო - მინიმუმ 2 (ორი) აუდიტორი;  
სსიპ-ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი  - მინიმუმ 2 (ორი) აუდიტორი და 2 (ორი) ინსპექტორული მიმართულების სპეციალისტი;
სსიპ-საგანგებო სიტუაციების კოორდინაციისა და გადაუდებელი დახმარების ცენტრი - მინიმუმ 2 (ორი) აუდიტორი და 1 (ერთი) ინსპექტორული მიმართულების სპეციალისტი.
სულ, 10 (ათი) აუდიტორი და 6 (ექვსი) ინსპექტორული მიმართულების სპეციალისტი.
საერთო ჯამში, შიდა აუდიტის დეპარტამენტი დაკომპლექტდება 12 (თორმეტი) აუდიტორითა და 12 (თორმეტი) ინსპექტორული მიმართულების სპეციალისტით, რომლებიც გაერთიანებული იქნებიან 2 (ორი) სამმართველოში (შესაბამისად, 2 სამმართველოს უფროსი).
დეპარტამენტს უხელმძღვანელებს დეპარტამენტის უფროსი და 3 (სამი) დეპარტამენტის უფროსის მოადგილე.
საბოლოო ჯამში, შიდა აუდიტის დეპარტამენტის შემადგენლობა განსაზღვრული იქნება 30 (ოცდაათი) საშტატო ერთეულით.
აუდიტორები და ინსპექტირების მიმართულების სპეციალისტები, როტაციის პრინციპის დაცვით, სპეციალიზაციას გაივლიან თითოეული მიმართულებით და ანგარიშვალდებულები იქნებიან დეპარტამენტის უფროსის წინაშე ხარჯების სტრუქტურის, პროგრამული დანახარჯების, ცვლილებების, ბიუჯეტის დეფიციტური და პროფიციტული  პროგრამების ანალიზის, პროგრამების მიმდინარეობისა და ადმინისტრაციული საჩივრებისა თუ განცხადებების განხილვისა და წარმოების შესახებ ინფორმაციების წარდგენის გზით, რაც საფუძველი გახდება დეპარტამენტის უფროსის ყოველკვარტალური მოხსენებებისათვის მინისტრის სახელზე.
რაც შეეხება საშტატო ერთეულების მოძიებას, ეს ნაწილობრივ შესაძლებელია განხორციელდეს სსიპ-სოციალური მომსახურების სააგენტოს შიდა აუდიტის სამსახურის (დეპარტამენტი) საშტატო ერთეულების ცენტრალურ აპარატში გადმოტანის შედეგად, ხოლო დანარჩენი კი ამავე სააგენტოს რეორგანიზაციის შედეგად გათავისუფლებული საშტატო ერთეულები ხარჯზე.
თქვენი თანხმობის შემთხევაში, გთხოვთ, წინამდებარე მოხსენებითი ბარათი მომავალში დასაგეგმი აქტივობებისთვის გადააწეროთ თქვენ მოადგილეს, სსიპ-სოციალური მომსახურების სააგენტოს დირექტორის მოვალეობის შემსრულებელს, ბატონ გიორგი წოწკოლაურს, რომელთანაც მჭიდრო კონტაქტში დავხვეწთ და გავითვალისწინებთ არსებულ გამოწვევებს.

პატივისცემით,






 
